
Feldschlösschen Original
Lager
10x3,3dl
statt 11.20

-24%
8.50

Karton-Aktion

-24%

ca. 1000-g-
Grosspackung

So günstig.

So frisch. So nah. So günstig.

Gültig von 13.8. bis 17.8.2013 oder solange Vorrat. Abgabe nur in Haus-
haltsmengen. Alle Preise sind in CHF angegeben. Satz- und Druckfehler
vorbehalten. Ihren nächsten SPAR Markt finden Sie unter www.spar.ch

-22%
6.30
Emmi UHT
Milchdrink
6x1 Liter
statt 8.10

Premium US-Rindsentrecôte
USA
100g
statt 8.95

Trauben weiss «Vittoria»
Italien
kg
statt 4.25

-45%
4.90

-42%
2.45

-33%
45.–
Féchy Louis I
Sire de Vaud
Herkunft: Waadtland
6x7,5dl
statt 67.20

-39%
4.60
Valser Classic/Silence
mit/ohne Kohlensäure
6x1,5 Liter
statt 7.60

Fermà a Vienna 
in president amerindian
Ragischs d’ina bloccada temporara dal spazi d’aria europeic

■ (gsc) «La Russia ha decidì da con-
ceder in asil temporar a l’anteriur
agent secret Edward Snowden. Quai
ha ravgentà las autoritads dals Stadis
Unids (…). In pledader a Washington
ha ditg che president Obama saja
‘ordvart trumpà’ (…). Commembers
dal Parlament federal han s’expri-
mids a moda main diplomatica. Sena-
tur Schumer (da New York) ha numnà
lez asil ina cuntellada en il dies dals
Stadis Unids (…). Il senatur republican
Lindsey Graham (da la Carolina dal sid)
ha manegià che Putin haja «mancà da
respect envers Obama» («NZZ» dals 3
d’avust 2013). Quels politichers dals
Stadis Unids han dentant emblidà che
gist lur pajais para propi d’avair «mancà
da respect» envers in auter schef da stadi
american, numnadamain Evo Morales
Ayma, president dal «Estado Plurina-
cional de Bolivia» (passa 10 milliuns ol-
mas).

Lunga notg a Vienna
Ils 2 da fanadur han quatter stadis «at-
lantics» alliads dals Stadis unids scuman-
dà a l’aviun persunal da Morales, partì da
Moscau, da survolar l’Europa dal vest per
turnar a chasa. El ha stuì tegnair la dira
quattordesch uras a l’eroport da Vienna,
en l’Austria neutrala, enfin als 3 da fana-
dur a las 11.30. Lezs stadis europeics, sco
ch’i para cunzunt la Spagna da primmi-
nister Mariano Rajoy, temevan che Mo-
rales haja zuppà Snowden en l’aviun per
al dar asil en Bolivia. Il secretari general
da l’ONU ha silsuenter crititgà ils quat-
ter stadis auturs da la bloccada, punctu-
ond ch’in schef da stadi giaudia l’immu-
nitad e ch’ins duaja evitar ch’in tal inci-
dent schabegia puspè. Ha lez scumond
violà il dretg internaziunal ? Igl è cler
ch’in stadi è suveran er en ses spazi d’aria.
Ma co statti cun las cunvegnas che nor-
meschan il traffic aviatic? En mintga cas
han americans sa declerads immediat so-
lidaris da Bolivia – cunzunt l’Argentina
limitrofa, dentant era l’Ecuador e la Ve-
nezuela. Ils 10 da fanadur ha l’Organisa-
ziun da stadis americans condemnà «el
secuestro de Evo» a Vienna e fatg enda-
ment «las normas y principios básicos del
derecho internacional, como la inviola-
bilidad de los Jefes de Estado.» «Le Cour-
rier» (Genevra) dals 2 d’avust  ha publit-
gà in lung artitgel suttascrit da Morales,
nua che l’autur stigmatisescha la sub-
missiun «ed ina furma rassissem tar insa-
quants pajais europeics (…): I manajan
ch’ils Amerindians e lur engaschi demo-
cratic u revoluziunari sajan impediments
sin la via da la civilisaziun.» A tgi che sa

pauc da l’America latina e cunzunt da
Bolivia paran quels pleds da Morales for-
sa surfatgs. I vala perquai la paina da s’in-
furmar pli manidlamain davart ses pa-
jais. El sez dal reminent, cun las presi-
dentas da Brasilia ed Argentina, ha fatg
part da la messa celebrada da papa Fran-
cestg ils 28 da fanadur a Copacabana. 

Dal México al Paraguay
«America latina» munta per nus la tota-
litad dals pajais americans da lingua spa-
gnola u portugaisa. En bunamain tuts è
il spagnol il linguatg da la gronda maio-
ritad. En Bolivia n’è quai betg uschè sim-
pel. L’art. 5 da la constituziun stipule-
scha: «Son idiomas oficiales del estado el
castellano y todos los idiomas de las na-
ciones y pueblos indígenas originarios y
campesinos.» «Idioma» munta «lingu-
atg», «campesino» «rural» e «castellano»
«spagnol»; ma questa referenza a la Cas-
tiglia (regiun da Burgos), tgina iberica da
la lingua, sa distanziescha da quella Spag-
na che dominava l’actuala Bolivia enfin
a l’entschatta dal 19avel tschientaner. Las
principalas duas linguas indigenas da
Bolivia han num per spagnol «quechua»
(25,08% da la populaziun) ed «aymara»
(16,77%); president Morales è in «Ay-
mara». Il Paraguay (passa 6 milliuns ol-
mas), limitrof da Bolivia, ha duas linguas
uffizialas, il spagnol ed il guaraní; quest
è l’emprim linguatg da 85,9% da la po-
pulaziun da Paraguay tenor la dumbra-
ziun da 2002. En Guatemala (var 15 mil-
liuns olmas), tranter il México, l’Ocean
pacific ed il Mar da las Antillas, è il spa-
gnol l’unic linguatg uffizial e la lingua
materna da var 65% da la populaziun;
renconuschidas èn anc set linguas, cun-
zunt il «quiché» dals Mayas. 

Pievels suttamess dapi 500 onns
Quellas cuminanzas da l’America latina
che dovran linguas indigenas derivan da
las populaziuns suttamessas da las arma-
das ibéricas dapi regina Isabella da Cas-
tiglia (1451–1504) enfin a retg Carl IV
da Spagna (1748–1819). Las republicas
fundadas sin las ruinas da l’imperi spa-
gnol tranter la California e la Terra dal
fieu n’eran betg legitimadas dals pievels
indigens, mabain da las cuminanzas im-
migradas u da lur posteritads. Quai save-
van 1992 ils gremis norvegiais che levan
conferir il Premi Nobel da la pasch a ina
persunalitad descendenta da las naziuns
victorisadas en il 16avel tschientaner. La
Spagna uffiziala, cun l’Expo 1992 da Se-
villa, numnava l’eveniment da 1492,
l’emprim arriv d’ina flotta castigliana en
America, in «encuentro», pia in inscun-

ter u ina sentupada. Ils Norvegiais save-
van meglier, tant pli ch’i eran ertavels
d’ina renaschientscha naziunala, cun
Henrik Ibsen (1828–1906) ed Edvard
Grieg (1843–1907), ch’aveva liberà lur
cultura d’ina seculara preponderanza
spiertala danaisa. I han premià Rigoberta
Menchú Tum, ina Maya da Guatemala,
per ses engaschi a favur dals dretgs
umans, cunzunt da quels da la populazi-
un indigena. 1954 aveva president
Dwight D. Eisenhower (1890–1969) gi-
dà a destituir cun in putsch ses collega da
Guatemala Jacobo Arbenz Guzmán
(1913–1971), figl d’in immigrà svizzer,
per defender ils interess da la societad
«bananera» United Fruit. La situaziun en
Guatemala resorta d’in rapport en
chaussa publitgà ils 10 da december
2012 dal Departament federal svizzer da
l’exteriur ed anc adina en vigur: «Las dif-
ferenzas socialas èn fitg grandas, la crimi-
nalitad violenta fitg auta (…). Ins po
strusch sa fidar da la giustia e da las forzas
da segirezza.»

Co èn ins vegnì adaquella?
La Bolivia ha in president amerindian
dapi 2006. Durant sia «notg viennaisa»
ha Morales survegnì la visita pauc bain-
visa d’Alberto Camero, ambassadur spa-
gnol en la citad dal Danubi: «Lez m’ha
annunzià ch’ins haja gist approvà in plan
da sgol nov per ma manar en Spagna. El
m’ha però ditg ch’el duaja oravant tut in-
spectar mes aviun, anzi, che quai saja
schizunt ina cundiziun fundamentala da
nossa partenza vers Las Palmas de Gran
Canaria (…). Jau hai fatg endament al
diplomat che mes pajais respectia las
cunvenziuns internaziunalas (…). Lur
hai stuì scandar: ‘Vus na vegnis betg ad
inspectar quest aviun. Sche vus na ma
cartais betg, vul quai dir che vus insultais
il president da Bolivia’ (…). Lur ha’l gia-
vischà che jau l’envidia a ‘tomar un cafe-
cito’ en l’aviun. Jau hai replitgà: ‘Vus ma
tegnais per in delinquent. Sche vus lais
davaira penetrar en quest aviun, stuais
duvrar violenza’ (…). El ha replitgà ch’el
na possia lura betg lubir noss plan da sgol
(…). Sin quai è’l ì.» Morales rapporta lu-
ra da la solidaritad da plis pajais ameri-
cans e da l’autorisaziun finala da sgol, co-
munitgada da l’ambassadur spagnol sen-
za explicaziun. Il president è persvas ch’i
sa tractia «d’in scumond decretà enina e
coordinà unicamain da la ‘Central Intel-
ligence Agency’ (CIA)». Ma co èn ins
vegnì adaquella da bloccar quatter spazis
d’aria europeics per l’aviun persunal d’in
president democratic? Quai pon ins mo
sminar.

Ils 2 da fanadur han quatter stadis «atlantics» alliads dals Stadis Unids scumandà a l’aviun persunal da Morales, partì da Moscau, da
survolar l’Europa dal vest per turnar a chasa. El ha stuì tegnair la dira quattordesch uras a l’eroport da Vienna. keystone

